
Song By LATA MANGESHKAR AND MUKESH
--FEMALE--
Aa aa, aa aa aa aa
(O mere sanam, o mere sanam
Do jism magar ek jaan hain hum
Ek dil ke do armaan hain hum) - 2
O mere sanam, o mere sanam
Tan saunp diya, man saunp diya
Kuch aur to mere paas nahin
Jo tumse hai mere hamdam
Bhagwaan se bhi voh aas nahin - 2
Jis din se hue ek duje ke
Is duniya se anjaan hain hum
Ek dil ke do armaan hain hum
O mere sanam, o mere sanam

--MALE--
Sunte hain pyaar ki duniya mein
Do dil mushkil se samaate hain
Kya gair vahan apnon tak ke
Saaye bhi na aane paate hain - 2
Humne aakhir kya dekh liya
Kya baat hai kyoon hairaan hain hum
Ek dil ke do armaan hain hum
O mere sanam, o mere sanam

--FEMALE--
Mere apne, apna yeh milan
Sangam hai yeh ganga jamuna ka
Jo sach hai saamne aaya hai
Jo beet gaya ek sapna tha - 2
Yeh dharti hai insaanon ki
Kuch aur nahin insaan hain hum
Ek dil ke do armaan hain hum

--MALE--
O mere sanam, o mere sanam
Do jism magar ek jaan hain hum
Ek dil ke do armaan hain hum
O mere sanam, o mere sanam

--FEMALE--
(O, o, o)

